
pagis sibi pertinentibus sub tuitionis1 atque immunitatis nostrae 
defensione, remota totius iudiciariae potestatis inquietudine, 
quieto ac libero ordine possidere atque pro incolumitate nostra 
seu etiam totius regni stabilitate et huius Romanae sedis nobis 
a Deo commissae eiusque clementissima miseratione per im­
mensum conservandi statu(m)2 una cum clero et populo sibi 
subiecto Dei immensam iugiter exorare clementiam, et quidquid 
de praefatis rebus ecclesiae ius fisci exigere poterat, in in­
tegrum eidem stabilimus ecclesiae, scilicet ut perpetuo tempore 
in eodem loco Deo famulantibus ad peragendum Dei servitium, 
aucmentum3 sit et supplementum. Et quia nostra sunt peri­
culosa tempora, in quos fines seculorum devenerunt, in quibus 
habundante iniquitate multorum refrigescit4 karitas, eam auc­
toritatis praerogativam praefatae matris ecclesiae clero vel po­
pulo constituere et ordinare placuit, ne violentia secularis 
potentiae in succedendis praesulibus vim eis aliquam causa 
propinquitatis seu turpis5 lucri gratia vel temeritatis arrogantia 
inferre praesumat; sed quem vel minima pars saniori consilio 
secundum Deum pro vitae merito et sapiente doctrina sive ex 
ipsa provincia seu ex alia circumquaque posita eligere ma­
luerit, hunc talem in pontificali cathedra subrogandum nulla 
iudiciaria potestas contradicere possit. Illud etiam sub ana­
thematis obligatione per illam auctoritatem, quam dominus 
noster Iesus Christus in beato apostolorum principe principibus 
tradidit ecclesiae, excommunicamus atque interdicimus, et eius­
modi privilegium apostolica interdictione aeternaliter in eadem 
sede permanere decernimus, ut nulla omnino persona videlicet 
vel quilibet causa adipiscendi pontificatus seu quispiam adepto 
honoris donativo gratia adquisitionis tanquam ad se privata 
utilitate efficacius pertinentis, res ad eandem sanctam matrem 
ecclesiam pertinentes, ecclesias, villas vel reliquas possessiones, 
quas in praesentiarum sub suo retinet dominio vel ex hoc ad­
quirere poterit, contradere vel alienare audeat seu quisquam 
secularis6 potentiae temerariae cupiditatis exercens tyrannidem, 
easdem invadendo usurpare vel suis usibus vindicare prae­
sumat. Videntes etiam tanti viri reverentiam multamque in­
genitae benignitatis modestiam, hanc auctoritatis manum petenti 
contulimus, ut quicquid suis vel propriae sedis vel monasterio­
rum circumquaque positorum congregationibus scripto bonae 
voluntatis delegaverit, per successorum tempora inconvulsum 
vigens, a nemine violari possit. Illud quoque nostro huic pri­
vilegio interseri placuit, ut si aliquis per retroacta annorum 
curricula usque ad hoc nostrae providentiae tempus aliquid 
ex rebus vel mancipiis iamdictae ecclesiae quolibet malo vel

1) ‘sub tuitionis’ aus B hinzugefügt. 2) ‘statum’ B. 3) ‘augmen­
tum’ B. 4) ‘refrigescet’ B. 5) ‘turpis’ fehlt in B. 6) ‘salutaris’ B. 


